
   Кантăкран тек шаккать çил ачи,

Чĕтренет чӳрече кĕленчи.

Тем чуна çак тăманлă çĕрле

Ыйăха вĕçтерсе кансĕрлет.



Аса илтĕм пĕр хĕрĕн сăнне,

Ятне маннă тахçан эп унне.

Чипер сăнĕ кăна чĕрере

Тăрса юлнă шалта, кĕтесре.



Çăлтăр евĕр çиçсе, калăн — чăн,

Тухрĕ тăчĕ ума çавă сăн.

Çил ачи илсе килчĕ ăна,

Пăлхатса ман асаплă чуна.



Пулнă-ши юрату е пулман

Çав хĕрпе-çăлтăрпа ман тахçан?

Пулмасан, ма тăманлă çак çĕр

Куç умне килчĕ тăчĕ çав хĕр?



Кантăкран çил ачи, ан шакка,

Чупса кай инçете, аякка.

Тавтапуç çакă каçшăн сана —

Лăплантартăн чуна пĕр кана.

  